
MISTA VIETOR: Ina godiya ga dukan wanda ya hallara, a nan. Za mu gudanar da
wannan al’amari ne, bisa ga matsayinku na manyan jami’an harkokin mulki.
Wannan al’amarin kuma shine na sake bincikar jawabin shugaban Kasa, tun daga
boyonsa da ake yi, daga Karfe takwas na yamma, ko kuma lokacin da ya fara
gabatar da shi. Manufarmu, a nan, ita ce mu gabatar ma ku da cikakken abinda ke
cikinta da kuma irin yadda har ya yanke shawarar yin hakan.

Don haka, zan miKa ku, ga babban jami’in harkokin mulkin.

BABBAN JAMI’'IN HARKOKIN MULKI: Ina godiya ga kowa, da ya amsa
wannan kira. Zan dan yi bayani ne, kuma in mika wannan al’amari ga takwarorin
aikina, dake nan.

Da farko, ina tunanin abu, mai muhimmanci shine, mu gano makamar al’amarin da
ya sa har aka yanke hukuncin yin hakan. A lokacin da muka kama mulki, ta wani
bangaren, al’amurran dake faruwa a Kasar Afghanistan sai Kara tabarbarewa suke
yi, wanda har ya sa muka canja al’amurran da muke yi, shekara da shekaru, a
Kasar Iraq. Alal misali, Kungiyar ‘yan Taliban, sun mamaye komai, a Kasar ta
Afghanistan, kuma su ke gudanar da komai, kazalika Kungiyar al Qaeda ta samu
wata mafaka, a Kasar Pakistan, inda take ta Kulle-Kullen kai hare-hare ga Kasar
Amirka.

Don haka, ganin irin abubuwan dake faruwa a Kasashen na Afghanistan da
Pakistan, sai shugaban Kasa ya yanke shawarar da ku kai sojojinmu, a wurin. A
kuma bangaren Yammacin West Point ta Afghanistan, ya bayyana da a kai Karin
sojojin Amirka, har dubu 30.

Lokacin da shugaban ya bayar da wannan sanarwar, a Yammacin West Point, a
cikin watan Disambar 2009, ya gindaya wadansu sharuddan Kasar Amirka, uku



ne: Na farko, ya shimfida da a hana wa Kungiyar al Qaeda samun mafaka. Na
biyu, ya shimfida da a dakushe Kaimin Kungiyar ta ‘yan Taliban, don kada ta
mamaye daukacin harkokin Kasar ta Afghanistan, domin a fatattaki dakarunsu,
daga manyan wuraren da suka mamayen, musamman wuraren da jama’a suka fi
yawa. Na uku kuma shine, ya shimfida sharadin da a horar da rundunar tsaron
Kasar Afghanistan, domin su karbi ragamar tsare Kasarsu, nan gaba.

Yau watanni 18 ke nan da muka yanke wannan shawarar, ba don komai ba, sai don
irin galabar da muke samu, game da aiwatar da hakan. Kuma abokan aikina, za su
yi jawabai game da wannan galabar da muke samu, game da yaKar ta’addanci,
dangane da KoKarin da muke yi, na yaKar Kungiyar al Qaeda, kazalika da irin
KoKarin da muke yi, a Kasar ta Afghanistan. Don haka, mun yi imanin irin
shawarar da shugaban Kasa zai yanke, a daren yau, ta shafi irin nasarori da kuma
Karfin gwiwar da muka samu. Mai yiwuwa kuma, bisa ga irin bayanin da ya yi, a
watan Disambar na 2009, ya bayyana cewa, za a fara rage yawan sojojin na Kasar
Amirka, tun daga cikin watan Yulin 2011, ya kuma dage a kan hakan.

Ina batu ne, musamman, game da idan shugaban ya bayyana cewa, za a fara maido
da sojoji dubu 10, daga Kasar ta Afghanistan, nan da Karshen shekara. Za mu
maido daukacin sojojin Kasar Amirka dubu 33, dake fama, da wannan gurbataccen
yanki na Yammacin Kasar ta Afghanistan, nan da lokacin bazara, mai yiwuwa
kafin Karshen watan Satumba, ko ma, kafin hakan. Za a samu ‘yan tangarda gake
da haKiKanin lokacin, amma, nan ya zuwa lokacin bazara, dukan sojojin dubu 33,
dake yankin za su fice daga Kasar Afghanistan.

Zai kuma fayyace cewa, wannan shine somin-tabin maido da sojojin, kuma za mu
ci gaba da rage yawansu, daga Kasar ta Afghanistan, tunda an fara, har ya zuwa
shekarar 2014, da za a Kare.

Yanzu, mai yiwuwa, mu samu galabar magance wadannan tashe-tashen hankulan,
a cikin lokacin da muka Kiyasta, har zuwa lokacin bazarar. Har ila yau, za mu ci
gaba da gudanar da taron Kungiyar NATO, da muka bayyana, yau, inda za a yi
taro na gaba, a nan, Birnin Chicago, a watan Mayu, mai zuwa, inda sojojin taron
dangin da abokanmu, za su tantauna game da mataki, na gaba, na maido da sojojin.
A Karshe, Ina tunanin yana da muhimmancin da za ku yi nazarin jawabin shugaban
Kasar, wannan kuma wata dama ce, da za ku tabbatar da irin abinda ya kamata a yi,
bayan da aka share shekaru 10 da aka kawo ma na harin ranar 11 ga watan
Satumba, shekaru goma ke nan, da Kasar Amirka ta fada cikin yaKin da ta
sadaukar da sojojinta da kuma irin rashin rayukan da ta yi. Ina tsammanin wannan



dama ce, a gare ku, na da ku natsu, don karramawa, da kuma ganin irin jaruntakar
da muka nuna, a wannan karon.

Har ila yau, lokaci ne da za mu tantance gaskiyar cewa, mun kammala duk abinda
za mu yi, a Kasar Iraq, na kwashe sojoji dubu 100, da kuma ci gaba da bayar da
himmar da ta rataya a wuyanmu, na kawo Karshen yakKi, a wurin. Kuma a yanzu,
mun fara rage yawan sojojinmu, a Kasar, za mu kuma tinkari gudanr da sauran
shirye-shiryen kammala wannan yakin. Don haka, ina tunanin yana da
muhimmancin da jama’ar Kasar Amirka za su fahimci cewa, mun kammala yaKin
Kasar Iraq, yanzu kuma za mu dawo ne, zuwa Kasar Afghanistan. Za mu yi hakan
ne, ta hanyar da za mu samu damar cimma babban burinmu, wanda shine na
tarwatsa Kungiyar al Qaeda, da ‘yan ta’addar da suka kawo ma na hari, a har gida,
a ranar 11 ga watan Satumba.

To, da wannan, za koma ga abokan aikina, da za su tantauna wannan Kasida ta
shirin CT, bisa ga KoKarinmu na dakushe Kungiyar al Qaeda.

BABBAN JAMI’IN HARKOKIN MULKI: Na gode. Ina wa kowa fatan alherin
yammacin nan. Bari in yi jawabi kan abubuwa uku, na wannan al’amari. Na daya,
shine abinda ke tayar da hankali. Bangare na biyu kuma, shine game da
Kalubalantar Karfin ‘yan ta’addar. Na uku kuma, shine irin yadda za mu ji, wajen
maido da sojojin na Kasar Amirka, ta bangaren barazanar dake akwai, da kuma
abinda shirin na CT zai haifar.

Ta bangaren barazanar, ba mu ga wata barazanar da za ta taso ba, daga Kasar ta
Afghanistan, a cikin shekaru bakwai ko ma takwas. A zahiri, akwai fadace-fadace
da barazana, iri-iri, a cikin Kasar Afghanistan, amma, bincike ya nuna cewa, akwai
rukunonin Kungiyar al Qaeda tsakanin 50 zuwa 75, dake boye cikin Kungiyar
Haqqani, wanda, da wayo, suke yaKar sassan dake cikin Kasar Afghanistan, wanda
suke mayar da hankalinsu, a cikin Kasar Afghanistan, kawai, wanda babu wata
alamar wani yunKurin yin amfani da jama’ar ta Kasar Afghanistan, wajen Kulla kai
wani hari, a wajen Kasar ta Afghanistan.

Harin, a cikin misalin shekaru shida, ko fiye da haka, ya fi fitowa ne daga Kasar
Pakistan. Kuma irin abinda muka yi, musamman, a bara, amma bisa ga niyyarmu,
a cikin shekaru biyu da rabin a suka wuce, na wannan gwamnatin, shine na Karfafa
tumbuke tushen Kungiyar al Qaeda. Mun samu gagarumar nasarar hallaka manyan
dakarunsu, ciki kuwa har da bin Laden, da wadansu irin su Saeed al-Masri da
sauran masu tsangwamar kasawar Kungiyar ta Qaeda, a cikin shekaru fiye da 12,
da suka wuce.



Ba Karamar illa muka yi ba, wajen tarwatsa KoKarinsu. Mun tarwatsa KoKarinsu na
gudanar da horo a yankin FATA da kuma yankunan Waziristan. Mun dakushe
wadansu Kulle-Kullen, na kai hari, a wajen Kasar Pakistan. Mun Kwace sansani da
kuma hallaka masana hada nakiyoyi, da kwamandoji, da dama, dake da alhakin
shugabantar sassan da aka tsara, don kai hare-haren ta’addanci, a Kasashen waje.

Har ila yau, wannan dakushewar da kuma yi wa Karfin na Kungiyar Qaeda, ya
kawo rashin kwanciyar hankali a yankin na Waziristan. Yanzu ma, ba su da
mafaka, a wurin. Hakan ya nuna irin yadda ake samu kurata, a Kasar Afghanistan,
da irin yadda sassan na Kungiyar al Qaeda, ke neman wurin fakewa, domin sun ce
ba za su iya gudanar da harkokinsu, a wuraren ba, don haka, sai Kauran neman da
za su labe. Don haka irin yadda ake tarwatsa mafakar ta Kungiyar al Qaeda, ya yi
yawa.

Wannan kuma shine sakamakon irin ginin da kuma yi, na tarwatsa duk wani
yunKurinsu. Muna hada hannu da jama’ar Kasar Pakistani, amma mukan yi na
gabanmu, mun yi shirye-shirye, matuka, wanda ya hada da dabaru, da jama’a,
kazalika a matsayin abinda zai gina KoKarin aiwatar da burinmu, a duk lokacin da
muke so, amma, don tabbatar da ganin cewa, mun yi amfani da bayanan leKen
asiri, masu amfani a yankin, da kuma aiwatar da KoKarinmu, na abka wa manyan
‘yan Kungiyar al Qaeda, da rundunonin ‘yan kanzaginta.

Daya daga cikin dalilan da ya sa muka yi wannan shirin, da kuma aiwatar da shi,
yadda ya kamata, a cikin hanzari, shine, saboda irin tabbacin yiwuwarsa da kuma
tantancewar da muka yi, game da shi. Kodayake, ‘yan jaridu, na ta kururuta nuna
Kin amincewar Kasar Pakistan game da wadansu tsare-tsaren, gaskiyar al’amari ita
ce, mutane da dama, dake Kungiyar ta’addancin Kasar ta Pakistan, na ganin cewa
ba mu burge ba, kuma ba mu da Karfin da za mu dakushe KoKarin na Kungiyar al
Qaeda, a yankin.

Idan kuma muka kalli, irin yadda za a maido sojojin na Kasar Amirka, har dubu 10
gida, a wannan shekarar, da kuma dubu 30, ya zuwa lokacin bazara, mai zuwa, a
gaskiya, tunanin jami’an gwamnati, dangane da wannan shine, ba za a samu Karin
wata baraza ba. Kuma ba mu ga wata tangarda ba, ta maido da sojojin daga Kasar
Afghanistan, dangane da harkokin ta’addanci, kuma ba zai shafi duk wadansu
hare-haren Kasar Pakistan ba.

Bugu da Kari, maido da sojojin ba zai shafi tsare-tsaren da muka yi ba, na
Kalubalantar ta’addanci, da duk daukacin abinda za mu gudanar. Don haka, mu a
gare mu, za mu ci gaba da gudanar da duk wani KoKarin da muke yi, a Kasar ta



Pakistan, tun shekaru fiye da biyu da rabin da suka wuce. Da wannan kuma zan
mayar da ku, ga abokin aikina.

BABBAN JAMI’IN HARKOKIN MULKI: Wannan kuma shine irin bayanin da
ake ciki, dangane da Kalubalantar ta’addanci da kuma Kungiyar al Qaeda. Menene
ne adadinsu, a cikin Kasar Afghanistan, kuma me ya sa muka ce shugaban Kasa na
iya yanke shawarar kan irin matsayin da ake ciki, saboda irin nasarorin da aka
samu, na dakushe yunKurinsu, a sashen Yammaci, a cikin fiye da watanni 18? Bari
mu bayar da misalai.

Na farko, yunKurin na su, ya kasance a wani wuri ne, na musamman, wanda shine
cibiyar Kungiyar ‘Yan Taliban, dake larduna biyu, na Kasar Afghanistan, watau
Helmand da kuma Kandahar, wanda a nan ne, muka fi mayar da hankali, a kan
mafi yawan nasarorin tsaron da kuma kafa.

Wadannan, sune yankunan da suka rage, kuma sune manyan mafakar ‘yan Taliban,
a cikin Kasar Afghanistan, wanda a yau, Rundunar NATO, a KarKashin taron
dangin ISAF, ta mamaye wurin, wadansu wuraren kuma, tuni, suna hannun
rundunar Kasar ta Afghanistan. Don haka, ba suna hannun ‘yan Taliban ba ne. Don
haka, ba su da sauran wata mafakar a kudancin Kasar.

Na biyu kuma, shine irin abubuwan da suka faru, a cikin watannin 18, da ya sa
muka kai manyan makaman yaKi da jama’ar da ke aikin tabbatar da bayyanarmu, a
fagen artabun, wanda ke Kunshe da wani gamin-gambizar dabarun ta’addanci, dake
bukatar wani shiri, na musamman, don kai hari ga shugabannin Kungiyar Taliban,
musamman, a yankin kudanci, haikan, wanda, dama, wannan harin, wani shiri ne,
na musamman, tsakanin sojojin taron-dangi da kuma jagorancin rundunar Kasar
Afghanistan, ta musamman.

A cikin watannin fiye da 18, mun nazarci abinda ake kira rundunar ‘yan sandan
Kasar Afghanistan. Wannan kuma wata rundunar shirin zaman-dako ce, don ganin
jama’ar Kasar Afghanistan sun tsare Kauyukansu.

Mun kuma ga irin yadda harkokin jami’an sake ginin Kasar ke tariya. Mun ga irin
Kawance da kuma lurar da rundunar Kasashen Turai ke yi wa sojojin Kasar
Afghanistan. Kazalika, mun irin yadda aka samu hadin kan Kasar, wanda harkokin
siyasar Kasar ne, suka bullo da shi, don janyo hankalin sojojin ‘yan Taliban, da
kwamandodinsu, su ajiye makamai, su komo ga jama’arsu.



Game da harkokin tsaron Kasar ta Afghanistan kuwa, mun ga irin yadda aka samar
da sojoji fiye da dubu 100, a Kasar ta Afghanistan, a cikin fiye da watanni 18.
Bayansu kuma, akwai kurata, da dama, da aka samu, a cikin watannin 18, da suka
wuce, wanda muka lura ya bunKasa harkokin cibiyoyin dake kula da rundunonin,
matuKa.

Tun a farko, akwai cibiyoyi da wuraren horar da sojoji da kuma cibiyoyin koyon
dabarun aikin soja, da Rundunar NATO da sojojinmu suka kafa. Kuma, a yau,
jama’ar Kasar ta Afghanistan ne, ke tafiyar da ayyukansu.

Mun ga yadda jama’ar Kasar Afghanistan ke horar da sojojin Kasar, inda a cikin
shekaru biyun da suka wuce, wannan ya rataya ne a wuyanmu. Kasar Afghanistan,
a yau, tana da makarantar koyon aikin soja, kuma tana da sauran makarantun
koyarwa. Akwai kuma makarantu, na musamman. Don haka, yanzu, makarantun
horar da sojojin Kasar Afghanistan sun fara rika.

Dangane da gudunmawar sojojin wadansu Kasashe kuma, mun ga irin taron-dangin
da Kasashen Turai suka yi, musamman wajen jure wa mawuyacin halin da
harkokin siyasa suka shiga da kuma rikicin kasafin kudin bangarorin Kasar, da
dama, da irin yadda aka rage yawan sojojin yaKi, mun kuma ga irin hadin kan da
Kasashen duniya suka yi, na sojojin da suka shafi harkokin horarwa.

A Karshe kuma, zan yi bayani ne, game da dukan nasarorin da yaKin ya samu,
amfanin da yaKin ya samar dangane da manufofin harkokin siyasar da aka inganta.
Bari kuma in bayyana manufofi uku, na siyasar.

Na daya dai shine mika mulki. Lokacin da shugaban Kasa ya kai ziyara, a yankin
Yammacin, a 2009, hakika, ba mu da wata madafar samun ci gaban mika mulkin,
gaba dayansa, a hannun jama’ar ta Kasar Afghanistan. Muna godiya ga Taron da
ake yi a Birnin Lisbon, a watan Nuwambar da ya wuce, inda Rundunar NATO ta
amince da Kudurin Shugaba Karzai, wanda ya kawo mu ga abinda ke faruwa, a
yau, tun daga farkon shirin mika mulkin, ya zuwa shekarar 2014. Kuma KoKarin
ne, ya haifar da haka.

Na biyu kuma shine shirin zaman sasantawar harkokin siyasa. A nan, a cikin
jawabin na Yammacin Kasa, akwai wata shedara, daya, wadda ta shafi al’amarin
na zaman sasantawa harkokin siyasar. Muna godiya da irin matsin lambar da
wannan yaKin ya yi, muna kuma goyon bayan irin dabarun da Kasar Afghanistan
ta bullo da su, don janyo hankalin ‘yan Kungiyar Taliban da gano abinda zai yi
musabbabin daidaita harkokin siyasar. Yanzu kuma, an fahimci dukan sharuddan



da suka shimfida, dangane da daidaita harkokin siyasar, kuma mun amince da
shawarwarin gwamnatin Shugaba Karzai, da na Kawayenmu. Kuma, yau, hanya ta
budu bisa ga tsauraran al’amurran dake faruwa, cikin watanni 18 da suka wuce.

Sai kuma na uku, wanda ya shafi dabarun kawo Karshen harkokin Kawancen. A,
yau, mun ga cewa, Rundunar NATO ta sanya hannu, ga tsara kawo Karshen
Kawancen da gwamnatin Kasar Afghanistan, nan da ya zuwa bayan shekarar 2014.
Kuma, a wani salon, mun hada hannu da gwamnatin Shugaba Karzai, don Kulla
dangantakar tsakaninmu, wadda, a Karshe, za ta tabbatar da kawo Karshen
Kawancen yaKin, tsakanin Amirka da Afghanistan, don kare bukatunmu, na wani
tsawon lokaci. Don haka, ina tsammanin ana iya bayar da hujjar cewa, wannan
yaKin ya yi tasiri, a fagen fama, ya kuma bayar da gagarumar gudunmawa ga
manufofin harkokin siyasar.

BABBAN JAMI’'IN HARKOKIN MULKI: Hakika! Zan yi dan tsokaci, daya,
kafin mu koma ga fagen tambayoyi, don samun Karin bayani. Da sanyin safiyar
yau, shugaban Kasa ya kira dukan shugaban Kasashe, don bayyana ma su, abinda
ya shawarta. Ya yi1 magana da Shugaba Karzai, na Kasar Afghanistan, da Shugaba
Zardari, na Kasar Pakistan, da Firayin Minista Cameron, na Kasar Ingila, da
Shugaba Sarkozy, na Faransa, da Shugaba Merkel, ta Kasar Jamus da kuma
Babban Sakataren Rundunar NATO, Rasmussen. Shugaban ya kuma bayyana ma
su, duk irin KoKarin da muke yi.

Mun san kuma cewa, abokan Kawancen na mu, na ta Kara yawan irin gudunmawar
da suke bayarwa, a Kasar ta Afghanistan, bisa ga irin gudunmawar da muke
bayarwa. Wannan na daga cikin bayanin da shugaban Kasa ya yi, a Yankin West
Point. Wannan kuma na daga cikin abinda muka dage, a kai. Sun ji dadin wannan
bayani, kuma sun amince da muhimmancinsa, ga abokan Kawancen, na da su rika
jibintar juna, don ci gaba da gudanar da al’amurra.

Har ila yau, shugaban ya kira shugabannin majalisu, da dama, kazalika ya bayyana
ma su, wannan shawarar. Don haka, mu ma, ya kamata mu ci gaba da tuntubar
shugbannin majalisa, a cikin ‘yan makonnin nan, don jin ta bakinsu.

Haka al’amarin ya kasance, kuma ina tsammanin muna iya zarcewa zuwa ga
tambayoyin.

TAMBAYA: Na gode Kwarai. Na gode da wannan kiran da kuma irin aikin da ake
yi. Muna bukatar sanin sunayen wadanda suka amfana da Kududrin da muka yi, a
nan cikin gida.



Tambayata, ita ce, me shugaban Kasa zai ce, game da Kasar Pakistan? Jawabin na
Yankin West Point yana da alaKa, matuka da Kasar Pakistan. Ba mu ji komai ba,
game da haka. Zai yi jawabi ne, game da irin ci gaban da aka samu a Kasar
Pakistan? Zai kuma magance matsalolin dangantakar dake tsakanin Kasar Amirka
da Pakistan ne? Kuma zai yi wani bayani ne, game da duk wani canjin da aka
samu, dangane da Kasar ta Pakistan, wanda ya shafi Kudurinmu, a Kasar
Afghanistan? Na gode.

BABBAN JAMI'IN HARKOKIN MULKI: Bisa ga tambayaraka, eh, shugaban
Kasa zai yi wa Kasar Pakistan jawabi. Ina tunanin ya kamata a lura da
muhimmancin cewa, tun daga farko, wannan gwamnatin ta bullo da dabaru samar
da makoma ga Kasar Afghanistan da kuma abubuwan da suka shafi Kasar
Pakistan. Babbar manufa ita ce, ta tarwatsawa, da dakushewa da kuma kawar da
Kungiyar al Qaeda, a Kasashen Afghanistan da Pakistan, mu kuma hana ta mafakar
da za ta riKa shirya kai hare-hare wadansu Kasashe. Don haka, Kasar Pakistan ce,
tsundum cikin wannan manufa ta gwamnati, tun lokacin da aka fara wannan
yunKurin.

A Karshe, tun da farko, ina ganin ya kamata, a lura da wani muhimmin al’amari,
uma ka ji wannan daga bakin takwarorin aikina, game da Kalubalantar ta’addanci,
kuma yana da muhimmancin gaske, na da a lura da irin nasarorin da muka samu,
wajen dakushe hanKoron Kungiyar al Qaeda, a ciki Kasar Pakistan. Wannan ya
hada da, watakila, tarwatsa fiye da rabin manyan shugabanninta, daga bakin daga,
tun da aka kai harin, a Yankin West Point, mai yiwuwa, abinda shugaban na ta,
Osama bin Laden, bai taba tsammani ba.

Da dama daga cikin nasarorin yaKar ta’addancin ba zai rasa nasaba da irin
gudunmawar da muke samu daga Kasar Pakistan ba. Don haka, yana da
muhimmanci, Kwarai, ga irin ci gaban da aka samu, wajen tarwatsawa da rushewa
da kuma kawar da Kungiar al Qaeda, ciki kuwa har da nasarorin yaKar ta’addanci,
a cikin Kasar Pakistan, da irin nasarorin da za a danganta da hadin kan da muke bai
wa juna.

Bayan wannan kuma, mai yiwuwa, abu mai daure kai, matuKa, shine irin
mawuyacin halin da dangantar ta fada, a yanzu, kuma shugaban Kasa zai sake
bincika bukatar Kasar Pakistan ta shiga cikin KoKarin yaKar ta’addancin, kazalika
da KoKarinmu, na samar da karin zaman lafiya, nan gaba, a yankin. Mun yi imanin
cewa, Kasar Pakistan na da bukatar cika alkawurranta, game da haka. Mun yi
imanin babu wata Kasa, a gaskiya, da ba za ta amfana da tumbuke annobar
ta’addanci ba, a tsakankanin kan iyakokin Kasar Pakistan, fiye da Kasar ta



Pakistan, domin dubban jama’ar Kasar Pakistan, da dakarunta, sun hallaka, a
hannun ta’addancin Kungiyar al Qaeda da ‘yan kanzaginta.

Don haka, zai yi jawabi, irin wannan, da ya yi, a Yankin West Point, da kuma
jawaban farko da ya yi, game da Kasar ta Afghanistan, a matsayinsa na shugaban
Kasa, wajen fayyace wannan bangaren KoKarinmu, na yakar Kungiyar al Qaeda.
Har ila yau, za mu sake bincikar mu’amalarmu da Kasar Pakistan, mu kuma ci
gaba da da matsa ma su, na da su fadada rawar da suke takawa, bisa KoKarin da
muke yi, da kuma KoKarin wazar da zaman lafiya, nan gaba, a yankin.

Ba shakka, shi kuma, zai sake bincikar cewa, Kasar Amirka, ba za ta sake
amincewa da bai wa Kungiyar al Qaeda mafaka ba, ko wani yunKuri na kai hari ga
Kasar Amirka, nan gaba.

TAMBAYA: Sannunku. Muna godiya da abubuwan da kuke yi. Ina so ne, in yi
tambaya game da jawabin da babban jami’in harkokin mulkin ya yi. Ya ce, ba a
zaton sake tashin wata tarzoma, a Kasar Afghanistan, kuma ya furta cewa, dukan
tashin tarzomar da ake samu, a cikin shekaru shida, sai dai daga wajen Kasar ta
Pakistan. To, idan haka ne, kuna tsoron haka, musamman irin yadda jama’a ke kai
da komo, da irin yadda ake da bukatar fiye da sojoji dubu 60, ko dubu 70, ko ma
dubu 80, a Kasra Afghanistan, bayan babu wata tarzomar da za a samu, idan aka
janye sojojin, yanzu, ba kamar shekarun baya ba?

BABBAN JAMI’IN HARKOKIN MULKI: Na gode, David. Zan dan yi bayani,
sai kuma takwarorina, dake da abin cewa, ya tofa albarkacin bakinsu.

Ina tsammani, bisa ga wannan, abinda za a fahimta shine, al’amarin da ya shafi
tsaro, ciki har da mafakar da Kungiyoyin ‘yan ta’addar dake da alaKa da juna ke da
su, a Kasashen Afghanistan da Pakistan; wannan shine, sai kuma hare-haren ranar
11 ga watan Satumbar da aka Kullo daga Kasar ta Afghanistan, wanda Kungiyar al
Qaeda ta gudanar, domin samun mafakar da gwamnatin Kasar Taliban ta ba su.
Bayan da Kasar Amirka ta mayar da alakarta zuwa Kasar Iraq, mun ga babban
shugaban Kungiyar al Qaeda da ya tsere zuwa Kasar Pakistan, ya kuma kafa
sansaninsa.

Muna lura da duk abin da wannan gwamnatin ke yi, tun tuni, kuma muna jin
daukacin mafakar shugabancin Kungiyar al Qaeda yana kan iyakokin Kasar
Pakistan ne, kuma, madalla, muna samun galabar yaKar wannan mafakar da kuma
ayyukan ta’addanci, tare da hadin kan jama’ar Kasar Pakistan, kazalika da kuma
harin da muka kai wa bin Laden.



Bayan haka, har ila yau, wannan shine abinda shugaban Kasa ke jagoranta, game da
jawabin da ya yi a yankin West Point, a cikin 2009, inda ‘Yan Taliban suka Kara
miKe Kafa, wannan yankin kuma ya Kunshi yankunan da suka dumfari kan
iyakokin Kasar Pakistani, ganin irin dangantakar dake tsakanin ‘yan Taliban da
Kungiyar al Qaeda, wadda ke Kara yaduwa a Kasar Afghanistan, abinda ke iya
rikidewa sake samun mafaka ga Kungiyar ta al Qaeda, a cikin Kasar Afghanistan;
wanda duk wani yunKurin da aka yi, na rushe mafakar ta Kungiyar al Qaeda, da
irin Karfin da take da shi, na yaKar Kasar Amirka, sai an samu gagarumin zaman
lafiya, a Kasar Afghanistan, da kuma gwamnatin da za ta yi tsayin-dakar da ‘yan
Taliban ba za su hambare ta, kazalika da KoKarin tarwatsa mafakar ‘yan ta’adda.

Bugu da Kari, mun yi imanin Kasashen Afghanistan da Pakistan, na da alaka
matuKa, ta morar kawunansu, nan gaba, don haka rushe mafakar guggubin
Kungiyar al Qaeda na bukatar bi-ta-da-Kullin tabbacin gwamnatin Kasar
Afghanistan, na da ta yi tsayin-dakar magance komawa hannun ‘yan Taliban, da
ake bai wa mafaka, a da.

Wannan kuma shine abinda ke gabanmu. Ko ba haka ba, domin muna KoKarin
ganin Kasar Afghanistan ta gyaru. Ba muna KoKarin shagwaba daukacin Kasar
Afghanistan ba ne. Ba kuma muna KoKarin kai yaKi da zai shafe Kungiyar Taliban
ba ne. Muna KoKarin tallafa wa gwamnati ne, da za ta tsaya da Kafafuwanta, ta
kuma kare kanta, daga sharrin ‘yan ta’adda, yayin da kuma za ta rungumi zaman
daidaitawar harkokin siyasar da, a Karshe, za su raba Kungiyar Taliban da
Kungiyar al Qaeda. Muna sani da Kungiyar al Qaeda, amma, ba mu tsammanin
wannan KoKarin, na mu, zai iya raba su, a Kasar Afghanistan.

BABBAN JAMI'IN HARKOKIN MULKI: Zan dan yi Korafi ne, game da cewa,
kusan, a da, daukacin Kasar Afghanistan mafaka ce, ta horar da ayyukan ta’adda,
kazalika da Kulla kai hare-hare, ciki kuwa har da wanda aka kawo wa Kasarmu,
wanda kuma ana iya sake kwatawa. Wannan kuma shine ya nuna, a fili, cewa ba
daga Kasar Pakistan, kadai, Kungiyar al Qaeda, ke kai hari ba, nan ne kawai ake
artabu da su.

Har iya yau, hujjata ita ce, rage yawan sojoji, da maido su, a cikin shekaru masu
zuwa, ba zai shafi tashin tarzomar ba, domin al’amarin har da mayar da hankali ga
Kasar Pakistan. Amma, abokin aikina ya lura cewa, ba za a yi watsi da cewa Kasar
Afghanistan za ta sake zama tushen kai hare-haren ‘yan ta’adda ba, nan ne kuma
muka zura wa idanu, a Kasar ta Afghanistan, da kuma KoKarin magance sake
yunKurowar Kungiyar ta al Qaeda.



BABBAN JAMI’IN HARKOKIN MULKI: A kuma fada wa wakilanku cewa,
daya daga cikin abinda nake tunani, a nan, shine, saboda tarwatsa Kungiyar al
Qaeda, da aka yi, da kuma saboda katse hanzarin Kungiyar Taliban da aka yi, da
kuma bayar da horon soja, a Kasar ta Afghanistan, ba mu da bukatar yawan sojojin
da ka bayyana. Za mu rage su, daga dubu 100, zuwa Kasa da dubu 70, a wannan
bazarar, mu kuma ci gaba da Kara rage su, musamman, saboda mun yi imanin
dukan KoKarin da muke yi, zai ci gaba da gurgunta Kungiyar al Qaeda, da kuma
shirin mu na horar da dakarun tsaron Kasar Afghanistan, da yanzu ke rike da
kayansu.

Don haka, ba mu tsammanin muna bukatar da za mu yi ta dawainiya da yawan
sojojin da muke da su, a Kasar Afghanistan. A gaskiya, mun yi imanin cewa, samu
samu biyan bukata, mu kuma ci gaba da janye dakarun na mu, yadda ya kamata.
BABBAN JAMI’IN HARKOKIN MULKI: Zan Kara wani abu, game da Kungiyar
ta al Qaeda da sauran Kungiyoyi irin Kungiyar ta al Qaeda, wadanda, a yau, ke
zaman dirshan, a Kasar Pakistan, inda ba a matsa ma su, ko kadan. A taKaice,
manufofinmu, a Kasar Afghanistan, shine mu sa ‘yan tawayen na Kasar ta
Afghanistan su koma gida, wanda ba su so. Kuma, a Karshe, sojojin Kasar
Afghanistan, da muke horarwa, yanzu ne, za su fuskanci wannan tawayen.
TAMBAYA: Na gode, Kwarai da gaske. Malamai, za ku iya fada min
muhimmancin Birnin Chicago, game da taron na Rundunar NATO da Kungyar
G8? Kuma akwai cikakken bayani game da wanda ya dauki dawainiyar shirya
wannan taron?

BABBAN JAMIIN HARKOKIN MULKI: Na gode, Lynn. Ni kan so jin muryarka.
TAMBAYA: Ni ma na gode.

BABBAN JAMI’'IN HARKOKIN MULKI: Zan dan ce wadansu abubuwa. Daga
baya, ina tsammanin, muna iya hada hannu, don samun Karin bayani. Amma,
Kasar Amirka na KoKarin ganin ta shirya taron, mai zuwa, don ta ma bayyana
cewa, za ta shirya taron Rundunar ta NATO, mai zuwa, lokacin da muka je Birnin
na Lisbon, a watan Disamba. Kuma shugaban Kasa ya bayyana dukan wakilan na
Rundunar NATO, a Birnin na Lisbon, a watan Disamba, cewa, za mu shirya taron.
Don haka, nan da watanni, da dama, masu zuwa, muna tsammanin ya zanta da
birane da dama. Kuma an san Birnin Chicago, ba Karamin gari ba ne, a duniya,
wanda kuma ke da Karfin da zai gudanar da taron na Rundunar NATO, yadda ake
so. Har ila yau, ina son a lura cewa, an gudanar da wannan taron na Kungiyar ta
G8, kusan lokaci guda, a watan Mayun da ya wuce.



Magajin Garin Birnin Chicago, sananne ne, a nan, kuma ina tabbatar da ya gudanar
da aikin da ya kamata, wajen lura da irin abubuwan da tsare-tsaren aka yi.

Wannan ma, ai wata shawara ce da tuni, aka yanke, tun watannin da suka wuce.
Mun yi tunanin Kara gano mafita ne, fiye da a Birnin Washington, domin, da dama,
akwai irin wadannan kayayyakin aikin, a sauran manyan birane. Ina tunanin,
abinda muka yi imani da shi, na da amfanin da zai bayyana, wadansu sassan Kasar
Amirka, da ke nuna halayyar jama’arta da kuma wuraren abubuwan sha’awa. Don
haka, mun san cewa, muna da bukatar fita daga Birnin Washington. Kuma, ai
Birnin Chicago, tabbas, yana da girman da zai dauki irin wannan taron.

Ta fannin irin yadda za a gudanar da wadannan dabarun kuma, zan iya cewa,
wadansu daga cikin takwarorina, dake Fadar Gwamnatin Amirka, wadanda suke
dumu-dumu, cikin al’amarin, wanda kuma na tabbata cewa, ofishin Magajin Garin
na Birnin Chicago, zai iya Kara bayar da haske.

TAMBAYA: Don haka wa ya jagoranci al’amarin? Wace hukuma ce, a Fadar
Gwamnatin Amirka, da ta jagoranci shirya taron?

BABBAN JAMI’IN HARKOKIN MULKI: Dangane da wanda ya jagoranci shirya
taron na Rundunar NATO, na tabbata gwamnati ce, domin gwamnati ce, ke da
alhakin gudanar da harkokin huldar diflomasiyya. Don haka Fadar Gwamnati da
kuma Ofishin Jakadancin Amirka, dake Kungiyar ta NATO, da jakadanmu dake
can, watau Ivo Daalder, na iya tuntubar Birnin na Chicago. Don haka muna da
cikakkun jami’an, a gwamnati, da za su iya shirya irin wannan taron a Honolulu,
da Kungiyar APEC wadda za ta hada hannu da jami’an Birnin na Chicago, da na
Kungiyar G8 da Kungiyar NATO. Amma, ku Kara saurararmu, game da wannan.

TAMBAYA: Wadanne garuruwa ne, ke cikin gasar shirya taron? Ina nufin,
wannan ba ya cikin abinda muke tantaunawa? Babu wata gasar da aka yi, ko
kuwa? Mu dai ba san an yi haka ba, ke nan?

BABBAN JAMI'IN HARKOKIN MULKI: A’a, ba gasa aka yi ba, ko kuma tayi.
Ina tunanin, ba wai ma an baza ba ne, a faifai. Ina tunanin, an gudanar da
zantuttuka ne, a nan, game da wurin, sai kuma Birnin Chicago, ya yi fice, ganin
irin yadda yake da albarkatun aiki, da kuma bambancin jama’ar duniyar dake
zaune a wurin, haka ma, akwai nuna Kaunar birnin na Chicago da Magajin Gari
Emanuel, da sauran wadanda suka shirya taron. Don haka ne ma, aka Kawata
birnin, a cikin ‘yan makonnin, kuma ina tunanin, duka, mun amince da wannan ne,
tun watan jiya.



Muna jin wannan wata babbar dama ce, ta bayyana hakan, tare da jawabin da
shugaban Ksa ya yi, yau, domin Taron Kungiyar NATO na daya daga cikin abinda
aka yi, idan kuma mun duba irin yadda makomar Kasar Afghanistan take, mun ji
wannan jawabin, mun yi taron Birnin Bonn, na Kasar Jamus, wanda ke da
muhimmanci, wajen tantance yanayin siyasar Kasar Afghanistan, daga bisani
kuma, sai taron na Kungiyar NATO, a watan Mayu, wanda ya bayar da babbar
dama ga Kawancen, na da su hade, don tantance irin ci gaban da aka samu, tun
taron na Birnin Lisbon, da ya tantauna game da sabon matakin da za a dauka, game
da mika mulkin.

TAMBAYA: To, na gode. Idan akwai wanda zai sake tambaya ta, game da
wadansu al’amurran, ba zan damu ba. Na gode.

TAMBAYA: Ina son in dan yi wani lissafi ne, daga baya kuma, kamar yadda ka
ce, a Karshe, bayan watan Satumbar 2012, kusan sojojin dubu 33 za su fice. Nawa
kake tsammanin za a bari?

BABBAN JAMI'IN HARKOKIN MULKI: Gaba daya dai, abinda na ce, shine
akwai sojoji dubu 33, dake gudanar da wadansu ayyuka, a yankin na West Point,
watau dubu 30, da shugaban Kasa ya bayyana, a yankin na West Point. Daga baya
kuma, sai aka aike da Karin dubu uku. Don haka, akwai sojoji dubu 33, dake aiki a
yankin na West Point.

Ya zuwa Karshen wannan shekarar, za a maido da sojoji dubu 10, wannan ragin zai
fara ne, daga watan Yuli, sai kuma dubu 10, da za su Karasa ficewa daga Kasar ta
Afghanistan, a Karshen wannan shekarar. Adadin dubu 33 ne, za a maido, a
wannan bazarar, mai zuwa. Don haka, nan da watan Satumba, daukacin sojojin
dubu 33, dake da aikin yi, a yankin na West Point, za su fice daga Kasar ta
Afghanistan. A Karshen bazara, mai zuwa, za a baro sojojin har dubu 68, a Kasar ta
Afghanistan.

Bayan wannan kuma, shugaban Kasa ya kuma fayyace cewa, ba nan za a tsaya ba,
wajen rage yawan tashe-tashen hankulan. Daga wannan kuma, za mu ci gaba da
rage yawan sojojin. Ba a mu iya cewa, takamamme, a nan ba, irin yadda al’amarin
zai kasance, domin sai mun fara magance tashe-tashen hankulan. Amma, yana da
kyau, mu san cewa, wannan ba shi ne, Karshen rage yawan sojojin ba, domin, a
lokacin da ake rage yawan sojojin, za mu ci gaba da miKa harkokin tsaro, a hannun
dakarun Kasar Afghanistan, za mu kuma ci gaba da rage yawan sojojin, na wani
dan lokaci, da zarar mun fara samun galabar miKa harkoki tsaron ga Kasar
Afghanistan, nan da 2014.



TAMBAYA: Bari in dan maido mu baya. Menene ra’ayoyin jama’ar Kasar
Amirka, dangane da wannan yaKin na Kasar Afghanistan, wani tasiri ra’ayoyin
suka yi, kuma sun haifar da wani abu, dangane da tantaunawar da kuka yi, kwanan
nan?

BABBAN JAMI’IN HARKOKIN MULKI: Gaskiya ra’ayoyin ba su i wani tasiri
ba. Shugaban Kasa na kallon abubuwa ne, da dama. Yana lura ne da hujjojin da
muke neman tabbatarwa, a Kasar ta Afghanistan, da wadata kayayyakin aikin da
ake bukata, don cimma nasara. Bugu da Kari, mun yi imanin cewa, kawar da
Kungiyar ta al Qaeda shine muhimmi, kuma irin ci gaban da aka samu, kazalika da
manufofin karya Kungiyar Taliban da horar da dakarun Kasar ta Afghanistan, za
mu iya ci gaba da rage yawan sojojin, a hankali, a hankali.

Har ila yau, shugaban Kasa, na lura da irin yadda duniya take ciki. Wannan ya hada
da irin yanayin da sojojin ke ciki da kuma wahalolin da sojojin ke sha, duk
wadannan shekarun; da irin kudaden harajin da Kasar Amirka ta kashe, kan
wadannan yaKe-yaKen. Duk wadannan suna da muhimmanci, domin Babban
Kwamandan Sojojin, na duban halin da Kasashen na Afghanistan da Pakistan ke
ciki, da kuma kula da daukacin kan iyakokin Kasarmu. Dukan wadannan ne, suka
haifar da irin shawarar da muka yanke.

Ina tunanin yana sane cewa, jama’ar Kasar Amirka, bayan kusan shekaru 10, muna
yaKi, suna Kara mayar da hankalin tabbatar da ganin irin yadda za a kawo Karshen
yaKe-yaKen. Kuma, ina tunanin, wannan wani muhimmin lokaci ne, gare shi, na da
fada wa jama’ar Kasar Amirka cewa, za mu kwashe kayayyakinmu daga yaKin na
Kasar Iraq; mun kwashe sojoji dubu 100, a can; za mu ci gaba da maido sojojin na
mu, a wannan shekarar, dake Kasar ta Iraq; kuma yanzu mun kai Kololuwarmu, a
Kasar Afghanistan, mu kuma fara rage abubuwan da muke yi, kazalika da KoKarin
kammala yaKin na Kasar Afghanistan.

Don haka, ina tunanin yana da muhimmanci, mu gane cewa, wannan shine
madogararmu, ta kawo Karshen wannan jeKala-jeKala, a Kasar Afghanistan, kuma
za mu dumfari wannan hanyar, ta KoKartawa, da mu kawo Karshen yaKin da muka
abka, a Kasar Iraq, a cikin shekaru biyu da suke wuce.

BABBAN JAMI’IN HARKOKIN MULKI: Idan kuma zan ce wani abu, kodayake,
ina neman gafarar lattin da na yi, amma wannan na daya daga cikin dalilan da suka
sa, shugaban Kasa ya Kara mayar da hankali ga yin aiki da Majalisa, na bayyana wa
Majalisar duk abinda ke faruwa, da kuma tuntubarsu, da yanke shawarar cewa, shi



da majalisar tsaro ne, suka yanke shawarwarin abubuwan da suka faru, a Kasar ta
Afghanistan, tun lokacin da ya kama ragamar mulki.

Don haka, na san cewa, jama’a sun ji, daga bakin Jay, a ‘yan kwanakin nan, irin
shawarwarin da ake ta yi, a Majalisa, lokacin da ake bincikar wannan al’amari,
kuma a gaskiya, babban abin damuwa, a cikin ‘yan kwanakin nan, shine Majalisa
ta taka gagarumar rawa. Amma, babu shakka, mun yi imanin cewa, Majalisa na da
gagarumar rawar da za ta taka, a nan, wannan kuma ya sa shugaban Kasa ya bai wa
wannan al’amarin fifiko.

TAMBAYA: Barkanku. Muna godiya da gayyatar da aka yi ma na. Ina da
tambayoyi biyu ne, amma zan hanzarta. Wai Janar Petracus ya amince da wannan
shirin, ko kuma shine ya zabi al’amarin, ya damKa wa shugaban Kasa? Bisa Karin
bayani kuma, Gates da Panetta da Clinton sun amince da haka? A Karshe,
shugaban Kasa zai yi jawabi game da yawan sojojin da za su zauna, bayan shekarar
ta 2014? Kuma daga cikin sojojin dubu 33, da za su dawo gida, a wannan bazarar
mai zuwa, nawa ne za su dawo gida, kuma nawa ne za a sake tura wa, wani wurin?

BABBAN JAMI'IN HARKOKIN MULKI: To, zan amsa abinda ya samu.
Dangane da Janar Petracus, Ina tsammani yana sane da irin abubuwan da ake yi.
Janar Petracus ne, ya gabatar wa da shugaban Kasa da dukan wannan zabin na
maido da sojojin. Akwai wani zabin da shugaban Kasa bai iya aiwatarwa, dangane
da tsawon lokacin da za a dauka, na sojojinmu su murKushe tashe-tashen hankulan,
su dawo gida, don haka, akwai wadansu zabubbukan da suka ajiye sojojin, masu
yawa, a Kasar Afghanistan, na tsawon lokaci.

Bayan haka, shawarar da shugaban Kasa ya yanke, na daga cikin wadannan
zabubbukan da aka gabatar ma sa, kuma yana da goyon bayan majalisar tsaro ta
Kasa. Ina tsammani akwai ra’ayoyi, da dama, a tsakanin wakilan majalisar tsaron,
dake da muhimmanci ga samun galabar da aka yi, da kuma ci gaba da KoKarin da
muke yi, na horar da sojojin na Kasar Afghanistan, da Kawancen da muka Kulla, na
fatattakar ‘yan Taliban, yayinda kuma muka haKiKance kan al’amarin miKa
harkokin da kuma maido da sojojinmu gida.

Dangane da tambayarka, ta farko, zan dan ba ta wata fassara, a fakaice. Akwai
zabi, da dama. Wadansu zabubbukan, ba za su maido da sojojinmu ba, yadda
shugaban Kasar yake son ya yi, amma, shawarar da shugaban Kasar ya yanke, na
daga cikin zabin da aka ba shi.



Don kuma sanin irin yadda al’amurran ke gudana, a cikin ‘yan makonnin da suka
wuce, shugaban Kasa, ya yi tarurruka uku da majalisar tsaro ta Kasa, ciki har da
Sakatare Gates, da Sakatare Clinton, da Darekta Panetta, da Darekta Clapper, har
da kuma Janar Petracus, game da abubuwan da aka tantauna, kazalika, akwai
Shugaban Majalisar Hafsoshi, Admiral Mullen.

Dangane da sojojin kuwa, ba zan iya tantancewa ba. Amma, babu shakka, za su
baro Kasar Afghanistan.

BABBAN JAMI’IN HARKOKIN MULKI: Mafi yawan sojojin za su dawo gida.
Yanzu kuma, wadansu ma na Kasashen Turai, amma mafi yawansu, za su dawo
Amirka ne. Idan kuma aka lura cewa za mu dawo da su, daga Kasar ta Iraq, mafi
yawan wadanda za su baro Kasar ta Afghanistan, za su dawo sansaninsu dake gida
ne, ko kuma Kasar Amirka.

BABBAN JAMI’IN HARKOKIN MULKI: Ina son in Kara bayani ne, game da
abinda abokin aikina ya fada, game da Kasar Iraq. Idan aka lura da jimlar yawan
sojojin Kasar Amirka dake Kasashen Iraq da Afghanistan, kodayake, ba ni da
adadinsu, a nan gaba na, amma, sun kai dubu 180, lokacin da shugaban Kasa ya
fara mulki. Yawan sojojin da za su dawo gida, daga Kasar Iraq, duk da Karin
sojojin da aka kai Kasar Afghanistan, ba za su rasa kai dubu 150 ba, yanzu. Idan
aka duba irin shawarar da aka yanke, a yau, da kuma shirin da muka yi wa Kasar
Irag, na da zuwa Karshen wannan shekarar, yawan sojojin ba zai wuce dubu 100
ba. Don haka, gaba daya, an rage yawan dubban sojojin na Kasar Amirka dake
Kasashen na Iraq da Afghanistan, kuma za a Kara rage yawan na su, nan da Karshen
shekara.

TAMBAYA: Zan iya tambayar fadi-tashin da Janar Petraeus ya yi hasashen za su
abko cikin zabin da shugaban Kasar zai yi?

BABBAN JAMI’IN HARKOKIN MULKI: Ke, Margaret. To, Ina tsammanin kina
da dama, ko kuma kowa na da damar da zai tambayi Janar Petracus, kuma, a
gaskiya, kowane wakilin Majalisar Tsaro ta Kasa, ya san abinda zai faru. Ina zaton
ba za mu kai ga matsayin da abokin aikina suka bayyana ba, game da ra’ayoyin
jama’a. Ba haka muke gudanar da aiki ba.

Kuma ina tunanin, a gaskiya, shugaban Kasa, musamman, ya ji dadin ganin irin
yadda aka gudanar da al’amarin. Ina kuma tsammanin al’amarin ya yi kyau, dole
kuma, a gode wa shugaban, amma, zan so a gode wa Doug Lute da Jeff Eggers,
dake majalisar ta Kasa, wadanda suka suka are, suka yafa, kuma ina tunanin irin



yadda har aka bar yadda aka yi da cece-kucen da ya haifar da abinda ke da amfanin
da za1 warware matsaloli, na tsawon lokaci.

MISTA VIETOR: Mu Kara wata tambayar.

TAMBAYA: Mun gode. Tambaya ce game da rahoton kwanan nan, na Kwamitin
Harkokin Kasashen Waje, na Majalisar Dattijai, dangane da KoKarin farar hula, da
irin yadda masu sukar rahoton suka samu galaba. Shugaban Kasa zai yi wani abu,
game da irin raunin da aka samu, na rahoton, inda farar hula, da dama, suka yi
yadda suke so, idan aka lura da dimbin kudade, da lokaci da rayuka da suka
salwanta, ko aka kashe? Kuma za ka iya cewa, wani abu, game da jawabin da Dan
Majalisar Dattijai Lugar ya yi, a safiyar yau, wanda ke shirin umartar Sakatariya
Clinton, game da irin damuwar da ake da ita, duk da wannan jawabin, na daren
yau, wanda ya Ki mayar da hankali ga irin abubuwan dake faruwa, a wurare, irin
Kasar Yemen, ganin irin yadda muka raja’aa kan KoKarinmu, a Kasar Afghanistan?

BABBAN JAMI’IN HARKOKIN MULKI: Ina iya fadar abu daya, in kuma mika
al’amarin ga abokin aikina. Dangane da tambayarka, Ina tsammani, abinda ka gani,
game da wannan gwamnatin, wani gagarumin KoKari ne, na sake mayar da hankali
ga irin albarkatun da muka bannata. Abinda ya faru, a cikin shekarun nan, ya zama
dole, don ba za mu iya kawar da idanunmu ba, daga irin abinda Kungyar al
Qaedake yi, da kuma manyan shugabanninta dake Kasar Pakistan, da manzalin da
Kungiyar ta al Qaeda ta kai, na mamaye wurare irin su Kasar Yemen, musamman,
saboda mun yanke shawarar kai hari a Kasar Iraq, mun bata lokaci da albarkatu da
sadaukar da kai, a nan, maimakon mayar da hankali ga Kungiyar al Qaeda.

Lokacin da muka fara aiki, mun yanke wata shawarar ne. Na farkonsu, mun
fayyace cewa, mun fara wannan yaKin ne, ba don komai ba, a gaskiya, sai don
saboda ta’addanci, amma, don yaKar wata Kungiya ta musamman, da ake kira al
Qaeda da ‘yan kanzaginta; da tarwatsawa da murKushewa da kuma kawar da
Kungiyar ta al Qaeda da ‘yan kanzaginta, da hana ma ta samun damar kawo hari, a
Kasar Amirka. Wannan ya shafi, kusan komai, game da rushe mafakarta dake
Kasar Pakistan, wanda kuma, muna yin bayanai game da haka. Bugu da Kari,
al’amarin ya shafi wani abu mai muhimmanci, na irin KoKarin da muke yi, tare da
abokanmu, dake wurare irin Kasashen Yemen da Somalia, kazalika da murKushe
‘yan ta’adda, a fagen fama.

Kuma ina tsammanin ka ga irin nasarorin da muka samu, na Kalubalantar
ta’addanci, a cikin ‘yan makonnin nan, a Kasar Somalia, inda muka kashe daya
daga cikin wadanda ke da alhakin saka boma-bomai, a ofishin jakadancinmu. A



Kasar Yemen kuma, mun ga irin yadda muka yi arangama da manyan jiga-jigan
Kungiyar AQAP, a fagen fama.

Don haka, ina tsammanin mun sake mayar da hankali kan KoKarinmu na yaKar
ta’addancin Kungiyar al Qaeda da dukan miyagun rassan da take da su, idan aka
kamanta shi da, a gaskiya, da mayar da hankalin da muka yi, a Kasar Iraq da
wannan gwamnatin ta gada. Amma, bari in bar abokin aikin, ya Kara bayar da
bayani.

BABBAN JAMI’'IN HARKOKIN MULKI: A gaskiya abinda na fi jin dadi, shine
irin yadda ka tuna da wannan rahoton na Kwamitin Harkokin Kasashen Waje,
wadda wata cikakkiyar wasika ce daga MuKaddashin Sakataren Harkokin
Gwamnati, Tom Nides, wanda ya yi ta bin diddiKin shirin taimaka wa farar hular
Kasar Afghanistan, don tabbatar da ganin irin galabar da kudaden harajin na mu,
suka samu, na tabbatar da ganin an kawo Karshen maido da sojojin, nan da
shekarar 2014, da cewa ba mu yi ba, domin muna tunanin irin abinda tattalin arziki
zai yi, a Kasar ta Afghanistan, haka kuma da tabbatar da ganin al’amarin tattalin
arzikin ya dawwama, kamar yadda za a bai wa Kasar ta Afghanistan damar shiga
cikin Kasashe da kula da Kasar da suke yi.

A Karshe dai, sakamakon da aka samu shine, babu wanda ya samu wannan galabar
irin shugaban Kasa, wanda ya bukaci da a rika ba shi rahotanni, duk mako, game da
irin ci gaban da ake samu, na KoKarin sojojin da farar hula. Wannan ya hada da
taimakon a muke kai wa, da tsare-tsaren da Shugabanmu, Kerry ya bayyana. Don
haka, muna gode wa wannan KoKarin, kuma za mu ci gaba da bayar da himma,
mauka, ta magance abubuwan dake damun mu, da kuma shugaban Kasa.

Yanzu, kamar yadda wannan jawabin ya zo, ba ni tsammanin akwai wani, a
cikinmu, da bai san abinda ka bayyana ma na ba, wanda, a wani lokacin, ba za a
iya sauraren gardandamin da ake yi, a Birnin Washington ba. Ba tun yau ba,
kwanan nan ma, an tuhume mu da fara wani abinda kan iya sa mu shiga yaKin
Kasar Yemen, idan aka lura da irin yadda muka haKiKance game da yaKar
Kungiyar al Qaeda. Yanzu, gaskiya ta nuna cewa, ba mu haKiKance ba, game da
yaKar Kungiyar ta al Qaeda, a Kasar Yemen. Kuma ina tsammanin, akwai wani
yunKurin da Majalisar Wakilai ke yi, na ganin an dakatar da azzalumin nan na
Kasar Libya, ta hanyar mayar da shi, tamkar bayayyar siyasa, don sake fadawa
cikin wani mawuyacin halin, na aikewa da mummunan batu ga shugaban wannan
Kasa, wadda, kamar yadda muka sani, ta kawo ma na munanan hare-hare, da nuna
rashin Kauna, ga jama’ar Kasar Amirka, ciki har da ta’addanci.



Don haka, jagorancin da shugaban Kasa ke yi ma na, a bayyane yake: Ku kare
kawunanku daga Kungiyar al Qaeda, a duk lokacin da suka yunKura. Ku tabbatar
cewa, muna amfani da arzikin da muke da shi, ta hanyoyin da za mu amfani, har
ma da magance duk wani babban harin ga Kasar nan. Kuma abokin aikina, ya nuna
cewa, a lokacin tambayoyi, an ga cewa gaskiya ne, muna mayar da hankali ga
hare-haren Kungiyar al Qaeda. Kamar yadda hare-haren na Kungiyar al Qaeda
suka taso daga Kasashen Afghanistan da Pakistan, haka za su dama, koda a Kasar
Yemen ne, ko a Arewacin Afrika, ko kuma a Kudu maso Gabashin yankin Asia.
Don haka, za mu ci gaba da kare kawunanmu.

Kuma abinda za mu yi shine, mu dauki wani KwakKwaran matakin da, dole, za mu
Karfafa gwiwar abokanmu, yadda ya kamata, domin wannan ba KoKarinmu ne,
kadai ba, sai mun jingina da babbar rundunar sojoji, musamman daga KoKarin
Majalisar Tsaro ta Kasar Amirka.

TAMBAYA: Wani Karin bayanin, me ka ke tsammanin dolar Amirka miliyan
dubu 19, da aka aike, don taimakon farar hula, za su yi, a cikin shekarun takwas,
ko kuma, me kake hangen zai faru, a wadannan shekarun, bayan mun fara janye
sojojinmu?

BABBAN JAMI’'IN HARKOKIN MULKI: To, lalle, za mu yi KoKarin da za mu
gudanar da duk wani KoKarin da muka yi, na fanshe abinda muka kashe, ga dukan
jama’ar duniya, don tabbatar da sake bincikar zaman da sojojinmu ke yi, da irin
yawan farar hular da muke da su.

Don haka, wannnan KoKarin zai zama mai amfani, na tsawon lokaci, amma ba za
mu iya kwashe dukan aman da muka yi ba.

MISTA VIETOR: Muna godiya ga dukan wanda ya hallara. Za mu aike ma ku da
Kasida, da zarar an kammala ta. Kuma, an hana duk wani manyan jami’an harkokin
mulki da ya bayyan komai, sai bayan Karshe takwas, na yamma, bayan shugaban
Kasa ya yi jawabi.

Muna Kara godiya.



